
ണ. സാമന്ത സ്ത്രീകൾക്കു ബ്രാഹ്മണരെങ്കിലും ക്ഷത്രിയരെങ്കിലുമാണു സംബന്ധം.  രാജവംശത്തിലുള്ള പുരുഷന്മാരെ തമ്പുരാനെന്നും സ്ത്രീകളെ തമ്പുരാട്ടിയെന്നും വിളിക്കും.  മറ്റുള്ളവരിൽ പുരുഷന്മാൎക്കു തിരുമുല്പാട, കൎത്താവ, കയ്മൾ എന്നും സ്ത്രീകൾക്കു കൊൽപാട, കോവിലമ്മ എന്നും മറ്റും പേർ പറയുന്നു.  സാമന്ത ഭവനങ്ങളെ കോവിലകം എന്നും ചുരുക്കം കൊട്ടാരം എന്നും മഠം എന്നും പറയും.  ഉണ്യാതിരിമാരുടെ നാട്യം തങ്ങൾ ബാക്കി സാമന്തരിൽ മീതെയാണെന്നാകുന്നു.  കാരണം അവൎക്കു താലി കെട്ടാൻ ആൎയ്യപ്പട്ടരാണ.  സാമന്തന്മാൎക്ക പുരോഹിതൻ ബ്രാഹ്മണനാകുന്നു.  വിധികൎത്താവ നമ്പൂതിരി വൈദികന്മാരും.  ഒരു സംബന്ധക്കാരൻ മരിക്കയോ ഉപേക്ഷിക്കുകയോ ചെയ്താൽ മറ്റൊരാൾ ആവാം. ശവം ദഹിപ്പിക്കുകയാണ.

സാമന്തിയ.

ഒരിയ രാജ്യത്ത വയലിൽ പണിയും വിറകു വിൽക്കലും പണി.  ഇവരെ തൊട്ടാൽ കുളിക്കണം.  സ്ത്രീകൾ ബ്രാഹ്മണരുടെ പോലും ചോറുണ്ണുകയില്ല.  പുരോഹിതൻ ഒരിയ ബ്രാഹ്മണനാണ.

സാത്താനി

ബങ്കാളത്തെ മാലികൾ എന്നപോലെ ഇവർ ക്ഷേത്രങ്ങളിൽ പ്രവൃത്തിക്കാരാണെന്ന കാണുന്നു.  പേർ "ചാൎത്താതവൻ" എന്ന വാക്കും ദുഷിച്ചതാണത്രെ. പൂണുനൂലും കുടുമ്മയും ധരിക്കാത്തവൻ എന്നൎത്ഥം.  വിഷ്ണുക്ഷേത്രങ്ങളിൽ പണിക്കാരെ രാമാനുജാചാൎയ്യൻ ചാത്തിനവൻ എന്നും ചാത്താതവൻ എന്നും രണ്ടായിപിരിച്ചു. ഒന്നാമത പറഞ്ഞവർ എപ്പോഴും ബ്രാഹ്മണരും മറ്റെവർ ശൂദ്രരുമാകുന്നു. മദ്രാശി സമസ്ഥാനത്തിലെ സാത്താനികൾ 15- നൂറ്റാണ്ടിൽ ബങ്കാളത്ത ഉണ്ടായ പ്രസിദ്ധ ധൎമ്മപ്രവൎത്തകൻ ചൈതന്യന്റെ ശിഷ്യന്മാരാണെന്ന ചിലപ്പോൾ പറയും.  എങ്കിലും ഇതിന മതിയായ തെളിവില്ല.  ചൈതന്യൻ ദ്രാവിഡദേശത്തെ ഉപദേശന സഞ്ചരിച്ചപ്രകാരം അറിയുന്നില്ല.  ബങ്കാളത്തിലെ ശാതാനികളുടെയും ഇവിടുത്തെ സാത്താനികളുടെയും ആചാരാഭിപ്രായങ്ങൾക്ക അന്യോന്യം വലിയ വ്യത്യാസം

